
Apakah kegunaan Pharmaniaga
Loratadine Tablet 10mg

Loratadine Tablet 10mg digunakan
untuk melegakan simptom berkaitan
dengan alahan rinitis (keradangan
membran mukus hidung) seperti
bersin, mukus dari hidung (hidung
berair) dan gatal, serta kegatalan dan
kepedihan okular (mata), urtikaria
(ruam gatal yang timbul pada kulit)
kronik dan  gangguan alahan
dermatologi yang lain.

Bagaimana Pharmaniaga
Loratadine Tablet 10mg
berfungsi

Ubat ini berfungsi dengan cara
menghalang kesan bahan yang
dikenali sebagai histamin yang
dihasilkan di dalam tubuh. Histamin
boleh mengakibatkan gatal-gatal,
bersin, hidung berair dan mata
berair. Dalam sesetengah kes, bahan
ini boleh mengakibatkan saluran
udara ke paru-paru tertutup, dengan
itu menyukarkan pernafasan.

Sebelum mengambil Pharmaniaga
Loratadine Tablet 10mg

-Bila tidak boleh mengambil

Jangan ambil Loratadine Tablet
10mg sekiranya:

+ Anda mengalami alahan
(hipersensitif) kepada loratadine
atau sebarang ramuan yang lain.

+ Pesakit ialah kanak-kanak yang
berusia bawah dua tahun.

-Sebelum mengambil

Dapatkan nasihat daripada doktor

anda atau ahli farmasi sebelum

mengambil ubat anda sekiranya:

* Anda mengalami masalah hati.

* Anda akan menjalani ujian kulit.
Hentikan pengambilan ubat ini
sekurang-kurangnya 48 jam
sebelum menjalani ujian kulit

-Jika mengambil ubat-ubat lain
Anda perlu memberitahu doktor atau
ahli  farmasi anda jika anda
mengambil ubat-ubatan lain,
terutamanya:

* Ketoconazole (ubat anti kulat).

* Erythromycin (antibiotik).

* Cimetidine (ubat untuk merawat

ulser perut)
¢ Alkohol

Cara pengambilan Pharmaniaga
Loratadine Tablet 10mg

Ikut semua arahan yang diberikan
kepada anda oleh ahli farmasi atau
doktor anda dengan teliti. Arahan
mereka mungkin berbeza dari
maklumat yang terkandung di dalam
risalah ini.

Jika anda tidak memahami arahan
pada botol ubat anda, tanya ahli
farmasi, jururawat, atau doktor untuk
menerangkannya kepada anda.

-Berapa banyak harus diambil

Untuk pengambilan oral sahaja.

Dos:

« Dewasa dan kanak-kanak berusia
lebih 12 tahun: Satu tablet sekali
sehari.

« Kanak-kanak berusia 6 hingga 12
tahun dengan berat badan lebih
dari 30kg: Satu tablet sekali sehari.

« Pesakit denagan masalah hati yag
teruk: dos awal 5mg (setengah
tablet) sekali sehari atau 10mg
(satu tablet) selang sehari adalah
disyorkan.

-Bila perlu diambil

Biasanya, ubat ini harus diambil
sekali sahaja dalam setiap 24 jam.
Kekalkan pengambilan setiap dos
yang berikutnya pada waktu yang
sama dengan dos pertama yang
diambil.  Doktor anda  boleh
mengubah aturan pengambilan dos
menurut keadaan kesihatan anda.
Sila ikut nasihat doktor anda.

-Berapa lama perlu diambil
Teruskan penggunaan ubat ini untuk
tempoh masa yang ditetapkan oleh
doktor anda.

-Jika terlupa mengambil

Rujuk kepada doktor atau ahli farmasi
anda tentang apa yang perlu
dilakukan  jika  anda terlupa
menggunakan ubat ini. Ambil dos
yang terlepas sebaik sahaja anda
teringat. Sekiranya sudah hampir
masa untuk dos seterusnya, abaikan
dos terlepas dan tunggu untuk
mengambil dos seterusnya pada
masa biasa. Jangan ambil dos
berganda untuk menggantikan dos
yang tertinggal.

-Jika mengambil berlebihan

(terlebih dos)

Hubungi doktor anda dengan segera
atau pergi ke Jabatan Kecemasan
hospital terdekat, jika terambil dos
berlebihan. Ini  perlu dilakukan
walaupun tiada sebarang kesan
keracunan atau rasa tidak selesa.
Anda mungkin memerlukan
perhatian perubatan segera. Anda
perlu hubungi doktor anda dengan
segera jika anda  mengambil
Pharmaniaga Loratadine Tablet
10mg berlebihan.

Antara tanda-tanda dos berlebihan
ialah rasa mengantuk, denyut
jantung pantas dan sakit kepala.

Semasa mengambil Pharmaniaga
Loratadine Tablet 10mg

-Perkara yang perlu dilakukan
Sekiranya anda hamil, merancang
untuk hamil atau menyusui anak,
rujuk kepada doktor anda atau ahli
farmasi sebelum mengambil ubat ini.

Pengambilan  Loratadine  Tablet
10mg tidak disarankan semasa hamil
atau menyusui anak.

-Perkara yang tidak boleh dilakukan
Anda tidak sepatutnya mengambil
Loratadine Tablet 10mg semasa
menyusui anak kerana Loratadine
boleh meresap masuk ke dalam susu
badan.

-Perkara _yang  perlu  diberi
perhatian

Kebanyakan orang tidak akan
mengantuk  setelah ~ mengambil
Pharmaniaga Loratadine Tablet

10mg. Walau bagaimanapun, anda

tidak  harus  memandu  atau
menjalankan tugas yang
memerlukan  kemahiran,  seperti

menggunakan mesin, sehingga anda
pasti bahawa anda tidak mengalami
kesan mengantuk

Kesan-kesan Sampingan
Sebagaimana  ubat-ubatan  lain,
Pharmaniaga Loratadine Tablet
10mg boleh menyebabkan kesan
sampingan walaupun tidak pada
semua orang.

Beritahu doktor anda sekiranya anda
menyedari terdapat sebarang kesan
sampingan berikut atau menyedari
terdapat sebarang kesan lain yang
tidak disenaraikan:

* Sistem saraf: lakrimasi
berlebihan, peliuran berlebihan,
kemerahan, kekebasan, mati
pucuk, perpeluhan, dahaga,
kekerapan kedipan kelopak mata
(blefarospasme), pening, masalah
bertutur (dysphonia), tegang otot
(hipertonia), migrain, rasa panas
pada kulit (parestesia), geletar,
merasakan seolah-olah keadaan
sekeliling berpusing (vertigo),
sakit kepala, kegemuruhan, letih,
menagntuk (somnolen), kejang.

* Badan keseluruhan:
edema angioneuron
(Angioneurotic oedema), lemah
badan (astenia), sakit belakang,
kabur penglihatan, sakit dada,

secara

sakit telinga, sakit mata, demam,
kejang kaki, lesu, meggeletar,
bunyi dengung ditelinga (tinitus),
jangkitan  virus, penambahan
berat badan.

Jantung: tekanan darah tinggi,
tekanan darah rendah, denyutan
jantung yang tidak tetap,
denyutan jantung yang pantas,
pitam.

Perut dan usus: masalah deria
rasa, anoreksia, selera
bertambah, rasa sakit atau jatuh
sakit, sembelit, cirit-birit,
ketidakcernaan, kembung,
radang perut (gastritis), tersedu,
radang mulut (stomatitis), sakit
gigi, muntah, mulut kering, najis
cair.

Sistem rangka otot: sakit sendi,
sakit otot.

Psikiatrik: resah, hilang ingatan

(amnesia), kerisauan,
kebingungan, kurang libido,
kemurungan, masalah
penumpuan, sukar tidur
(insomnia), kebengkengan,
paroniria.

Sistem reproduktif: sakit

payudara, payudara membesar,
sakit semasa haid, pendarahan
berlebihan semasa haid, radang
pada faraj.

Sistem  pernafasan: Inflamasi
pada tiub bronkus, penyempitan
bronkus (bronkospasma), batuk,
kesukaran bernafas, pendarahan

dihidung, batuk berdarah,
keradangan pada larinks
(laryngitis), kekeringan hidung,
keradangan bahagian farinks.

(pharyngitis), keradangan sinus
(sinusitis), bersin.

Kulit: radang kulit,, rambut
kering, kulit kering, tindak balas
alergi dari cahaya, kegatalan,
ruam ungu pada kulit (purpura),
gatal-gatal, kulit kemerahan,

ruam, keadaan botak atau

keguguran rambut.

¢ Sistem imun: tindak balas alergi.
(termasuk bengkak dan reaksi
alahan yang mengancam nyawa)

¢ Sistem urinary: masalah kencing,

perubahan ~ warna  kencing,
masalah pengawalan kencing,
susah kencing.

* Sistem hepatobiliary: fungsi hati

yang tidak normal termasuk
kekuningan, radang hati dan
kerosakan sel hati.

¢ Sistem darah dan limfa: tahap
platelet rendah

Sekiranya anda menyedari berlaku
sebarang kesan sampingan, kesan
sampingan makin teruk atau anda
menyedari berlaku kesan sampingan
yang tidak disenaraikan, sila
maklumkan kepada doktor anda atau
ahli farmasi.

Anda boleh melaporkan sebarang
kesan sampingan atau kesan advers
ubat kepada Pusat Pemantauan
Kesan Advers Ubat Kebangsaan
melalui laman web npra.gov.my
[Consumers —  Reporting Side
Effects to Medicines (ConSERF) or
Vaccines (AEFI)].

Cara Penyimpanan dan Pelupusan
Pharmaniaga Loratadine Tablet
10mg

-Penyimpanan

Simpan ubat ini di tempat yang
sejuk dan kering di mana suhunya
sentiasa dibawah 30°C. Lindungi
daripada cahaya.

Jangan menyimpan ubat di dalam
bilik mandi, berdekatan dengan sinki
atau tingkap.

Jangan meninggalkan ubat ini di
dalam kereta semasa cuaca panas.
Kepanasan dan kelembapan akan
merosakkan sesetengah ubat.

Jangan ambil ubat ini sekiranya telah
melepasi tarikh tamat tempoh yang
dicetak pada bungkusannya.

Pastikan semua ubat tidak dapat
dilihat dan dicapai oleh kanakkanak.

-Pelupusan
Ubat tidak harus dilupuskan melalui

air buangan atau sisa isi rumah.
Dapatkan maklumat daripada ahli
farmasi anda mengenai cara yang
betul untuk melupuskan ubat yang
tidak diperlukan lagi. Langkah-
langkah  ini  dapat membantu
melindungi alam sekitar.

Maklumat Lanjut

-Rupa dan warna produk

Tablet bujur berbentuk dwicembung
yang berwarna putih, dengan ikon
Pharmaniaga pada satu sisi dan
garisan belahan pada sisi sebelah
lagi.

-Bahan bahan kandungan
-Bahan aktif :
Loratadine 10 mg

-Bahan tidak aktif:

Crosscarmellose Sodium,
Microcrystalline cellulose,

Lactose Monohydrate,

Magnesium Stearate

-Nombor MAL
MAL20014224AZ

Pengilang

Pharmaniaga Manufacturing Berhad
(198201002939),

11A, Jalan P/1, Kawasan Perusahaan
Bangi, 43650 Bandar Baru Bangi,
Selangor Darul Ehsan, Malaysia.

Pemegang Pendaftaran Produk
Pharmaniaga Manufacturing Berhad
(198201002939),

11A, Jalan P/1, Kawasan Perusahaan
Bangi, 43650 Bandar Baru Bangi,
Selangor Darul Ehsan, Malaysia.

Tarikh Kemaskini RiMUP
18/09/2024

Nombor siri
NPRA(R2/1)240913/1345




